MINUTI

L-ERBATAX-IL PARLAMENT

KUMITAT PERMANENTI DWAR L‑AFFARIJIET BARRANIN U EWROPEJ

LAQGĦA NRU 38	

L-Erbgħa, 5 ta’ Marzu 2025 

Il‑Kumitat iltaqa’ fil‑Parlament, il-Belt Valletta, fl-4.40 p.m.

L‑Onor. Edward Zammit Lewis, President tal‑Kumitat Permanenti dwar l-Affarijiet Barranin u Ewropej, ippresieda.

PREŻENTI 

L-Onor. Naomi Cachia u l-Onor. Mario de Marco. 

Għal din il-laqgħa kien preżenti wkoll il-Ministru għall-Finanzi, l-Onor. Clyde Caruana.

TALBA

Il‑President tal‑Kumitat qal it‑talba.

MINUTI

Il-Minuti tal-Laqgħa Nru 37 li saret fit-13 ta’ Jannar 2025 kienu konfermati.

DISKUSSJONI MARBUTA MA’ MOZZJONI 338 IPPREŻENTATA FL-24 TA’ FRAR 2025 MILL-MINISTRU CLYDE CARUANA DWAR EMENDA GĦALL-ISTATUT TAL-BANK EWROPEW TAL-INVESTIMENT

Dok 33		Kopja ta’ Mozzjoni Nru. 338 ippreżentata fl-24 ta’ Frar 2025 mill-Ministru Clyde Caruana dwar l-Artikolu 308 tat-Trattat dwar il-Funzjonament tal-Unjoni Ewropea, li jistabbilixxi li l-Bank Ewropew tal-Investiment (BEI) jista’ jitlob lill-Kunsill biex jemenda l-Istatut bi proċedura leġiżlattiva speċjali.  
	
Għal din id-diskussjoni kienu preżenti l-Ministru għall-Finanzi, l-Onor. Clyde Caruana, is-Sur Paul Zahra, Segretarju Permanenti u s-Sur Martin Spiteri, Diretturi Ġenerali fi ħdan il-Ministeru għall-Finanzi. Il-Ministru ta spjegazzjoni qasira dwar il-ħtieġa ta’ din l-emenda għall-istatut tal-EIB. Min-naħa tiegħu s-Sur Paul Zahra ressaq lill-Kumitat powerpoint presentation intitolata;

Dok 34		European Investment Bank (EIB) Amendment to EIB Statute.

Il-Kumitat iddiskuta din il-mozzjoni u innota li:- 
a. Li l-limitu tas-self nominali stipulat fl-Artikolu 16(5) tal-Istatut tal-BEI (Gearing ratio) se jitneħħa mill-Istatut tal-BEI u se jiġi rilokat fir-Risk Appetite Framework (RAF);
b. Li l-Gearing Ratio, se jżomm id-definizzjoni attwali tiegħu bħala indikatur tar-riskju ewlieni (Key Risk Indicator) fi ħdan il-grupp tar-RAF tal-BEI;
c. Li l-limitu tal-Gearing Ratio żdied minn 250% għal 290%;
d. Li l-Artikolu 16(5), l-ewwel subparagrafu, tal-Istatut tal-Bank Ewropew tal-Investiment għandu jiġi emendat skont kif ġej: 
‘‘l-ammont totali ta’ self u garanziji mogħtija mill-Bank m’għandux jaqbeż proporzjon massimu tal-kapital sottoskritt, tar-riżervi, tal-ammonti mhux allokati u tal-eċċess fil-kont ta' qligħ u t-telf tiegħu li jiġi stabbilit mill-Bord tal-Gvernaturi li jaġixxi b’mod unanimu. Dan l-ammont totali għandu jitnaqqas b’ammont daqs l-ammont sottoskritt, imħallas jew mhux, ta' kull parteċipazzjoni fil-kapital mill-Bank’’
e. Li l-kumplament tas-subparagrafi tal-Artikolu 16(5) ma jinbidlux. 

Il-Kumitat qabel li l-President tal-Kumitat jirrapporta lill-Kamra b’rakkomandazzjoni favur ir-ratifika tat-test kif emendat tal-paragrafu 5 tal-Artikolu 16 tal-Istatut tal-BEI. 

AFFARIJIET OĦRA
Dok 35	Joint statement by the Speakers of the Parliament of Ukraine, …. on the third anniversary of the full-scale invasion of Ukraine by the Russian Federation.

Iċ-Chairperson informa lill-Kumitat b’dan il-joint statement li ġie mgħoddi lill-Kumitat sabiex jagħti l-opinjoni tiegħu dwaru u kien hemm qbil li l-Kumitat;  

a. Il-Kumitat qiegħed jaqbel mal-prinċipju tal-joint statement;
b. Il-Kumitat qiegħed jistenna li jkollu feedback kemm lokalment u kemm min-naħa ta’ Brussell dwar x’sar minn parlamenti oħra;
c. Il-Kumitat irid jara hux se jaqbel mat-test kif inhu jew inkella għandux jipproponi xi emendi għal xi partijiet mit-test hekk kif ippreżentat; u 
d. Il-Kumitat qiegħed jinnota li bosta mill-Membri ta’ dan il-Kumitat mhumiex preżenti llum u għalhekk ikun għaqli li dawn ikunu preżenti ħalli d-diskussjoni tkun aktar wiesa’ u tkun tirrifletti l-pożizzjoni ta’ dan il-Kumitat hekk kif kompost.


Fil-5.20 p.m. il‑Kumitat aġġorna għal data li kellha tiġi komunikata aktar tard.

SKRIVAN TAL-KUMITAT
KONFERMATI

